
De ioù l’è vin lo non Vaticàn ? 

Lo Vaticàn, dedeun l’antiquitoù l’iye lo non d’eun col de Roma, 
que l’iye si lo djè dret di Tevere, fran eun fase di Tsan de Mars é 
a drèite di Gianicolo. 
L’iye da premì euna litse maasan-a é umida, ioù n’ayè de tsan 
vaco, bon pe alé eun tsan. 
Djica de ten aprì, Agrippina l’a fi de dzen courtì deussì sisse tsan 
é pi tar l’ampereur Néròn l’a fi fée eun pégno sirque privoù. 
L’iye li que l’an tchou le premì martire critchèn, euntre leue l’iye 
euncó l’apotre Pière que l’an eunterrou-lo li. 
Dèi adón, lo col l’è vin-in eun semeteurio, tan pe le payèn que pe 
le critchèn, tanque can Costanteun, dedeun le-z-àn que van di 
326 i 333 aprì Jézù Cri, l’a fi eumplan-ì la crita é l’a batì la premi-
ye bazeleucca dediaye a sen Pière. 
L’è maque dèi l’an 1870 que lo Vaticàn l’è la rézidanse di sen Pée. 
I Mouayèn Adzo llu restae dedeun le palé de Latràn é pi tarte, l’a 
tramó la rézidanse dedeun eungn atro palé romèn, lo Quirinale, 
que i dzor de voueu l’è la rézidanse di prézidàn de la repebleucca 
italienna. 

